
Imigassat aalakoornartortallit eqqunnerannni akitsuutaannut naleqqussaaneq.  

 

Apeqqut 1 

Naalakkersuisunut ilaasortap akissutaani erniinnaq takuneqarsinnaavoq, ullumikkut iluanaa-

rutip allanngunnginnissaa qulakkeerniassagaanni ullumikkullu atuineq allanngortinneqas-

sanngippat, assigiimmik nutaamillu akitsuuseeriaaseq atorlugu viinnit nalinginnaasut, qanor-

luunniillu annertutigisumik aalakoornartutigut kimittussusillit, akeqartariaqassasut 54 kr. 61 

kr.-nillu akornanni. Iluanaarutip ullumikkumut naleqqiullugu allanngunnginnissaa qulakkiis-

sagaanni assigiimmik akitsuusiinerup kingorna akitsuutip qanoq atsigerpiarnissaa Naalakker-

suisunut ilaasortamik qanoq isumaqarfigineqarpa? Missingersuutaajumaartussaq eqqorner-

paajoqqugaluarpara, naatsorsuineq Inatsisartuni aalajangiutassatut siunnersuutaasussamut 

tunngaviusinnaasariaqarmat? 

 

Akissut 

Immersukkami ataaniittumipput imigassat aalakoornartortallit 9,1-imiit 15,09-mut aalakoor-

nartumik kimittussusillit 2005-mi eqqunneqarsimasut pillugit takussutissiaq.  

 

 Annertussuseq 

literi 

Pct.-inut 

agguarneri 

Maannakkut 

akitsuutit 

Akitsuutinit 

iluanaarutit 

9,1 – 11,09 % 72.643 8,62 % 47,00 kr. 3.414.242 kr. 

11,1 – 13,09 % 666.556 79,10 % 54,00 kr. 35.994.046 kr. 

13,1 – 15,09 % 103.434 12,28 % 75,00 kr. 7.757.554 kr. 

Katillugit  842.634 100  47.165.842 kr. 

 

Malugeqqunngitsoorumangu taaguut ”viinnit nalinginnaasut ” aamma viinninut qulaani aala-

koornartumik kimittussutsinit taaneqartunit qaffasinnerusunut aamma atorneqartarmat. 

 

Akitsuutitigut ilunanaarutit nunatta karsianit isertinneqartarnissaat tunngavigineqarpat naat-

sorsuutigineqassaaq inatsisartunut ilaasortamit siunnersuutigineqartutut akitsuutit aaqqissu-

gaanerisa allanngortinnerisa kingunerissammassuk atuinerup annertussusiatigut appaallatto-

qarnissaa, tassami 2005-imi atuinerup 88 %-ingajaa qaffasinnerusumik akitsuuserneqartus-

saassammat.  

 

Atuineq 2 procentimik appartussatut naatsorsuutigineqarpat 9,1 – 15,09 procentilinnut maan-

nakkut akitsuutaasut atorlugit akitsuut taava literimut 57,12 kr.-iussaaq. 

 

Soorlu siusinnerusukkut inatsisartunut ilaasortamut akissuteqarninni oqaatigineqareertoq imi-

gassat tungaatigut akitsuuseeriaatsip allanngortinnissaa isumaga naapertorlugu naapertuutin-

ngilaq. Ilaatigut tupigusuutigaara inatsisartunut ilaasortaq isumaqarmat atuisut 88 procentii 

akitsuutinik suli annertunerusunik akiliisalernissaat, taamaalilluni atuisut 12 %-iusut viinninik 

annertunerusumik aalakoornartortalinnik pisisartut akikinnerusumik akiliisalerlutik. Taamatut 

allannguinissaq maannakkut akitsuuseeriaatsip tunuani tunngaviusumik siunertaasunut, imi-

gassat annikinnerusumik aalakoornartortallit imigassanit annertunerusumik aalakoornartorta-

linnut naleqqiullugit volumenprocentimut appasinnerusumik akitsuusersuinermut naaper-

tuutinngilaq. Aamma inatsisartunut ilaasortatut siunnersuutigineqartut allannguineq tulle-

riiaarinermi ingerlatsinikkut naleqqutissanngilaq. Viinnit allanut naleqqiullugit aalakoornar-

tortalimmik appasinnerusumik imaqartut tamatigut pisiarineqarnerani akii (akitsuutilinngin-

nerini) appasinnerusarput, viinnullu aalakoornartortalimmik qaffasinnerusumik imaqartut 

pisiarineqarnerani akii (akitsuutilinnginnerini) qaffasinnerusarlutik. Viinnit aalakoornartorta-

limmik qaffasinnerusumik imaqartut akimikkut apparaluarpata, taava viinnit taakku allanut 

naleqqiullutik niuertarfinni pisiarissallugit allanut naleqqiullutik suli akisunerussapput. 

 

Apeqqut 2 

Naalakkersuisuni ilaasortaq isumaqataava, viinni naliginnaasoq, procentimik aalakoornar-

tumik annertussutsimigut kimittussusaa eqqarsaatiginagu, assigiimmik akitsuuserneqassap-

pat, Nunattalu Karsianut iluanaarut katillugu ullumikkutut annertussuseqassappat, una ki-

ngunerissaneraa, viinni naliginnaasoq ullumikkut akikinnerpaaq, aalakoornannginnerpaarlu 

akisunerulaalissasoq, ullumikkullu akitsuuteqarnerusoq vinni naliginnaasoq taamaaqataani 

akikinnerulaalissasoq? 

 

Akissut 

Isumaqatigaara viinninut naliginnaasunut akitsuutit assigiimmik akitsuuserneqarpata kingune-

rissagaa viinnit naliginnaasut aalakoornartortaqannginnerusut annertunerusumik akitsuuserne-

qassasut, viinnillu nerrisit aalakoornartortaqarnerusut annikinnerusumik akitsuuserneqarlutik. 

Tamanna aamma isumaqarpoq viinnit nerrisit nalinginnaanerusut annertunerusumik akitsuu-

serneqassasut. 

 

Akitsuutit allanngornerisa annertoqqataannik niuertarfiit atuisunut akit nikerarneri iluarsis-

sagaat tunngavigaanni viinnit naliginnaasut aalakoornartortaqannginnerusut ullumikoornit 

akisunerungaatsianngussapput. Aamma viinnit naliginnaasut nalinginnaanerpaat suli maan-

nakkornit akisunerulissapput. Akerlianilli viinnit naliginnaasut aalakoornartortaqannginneru-

sut akikinnerulissapput, viinnilli taakku suli allanut naleqqiullutik niuertarfinni pisiarissallugit 

akisunerussapput, tassami akitsuutilinnginnerini pisiarineqarnerani akii amerlanertigut qaffa-

sittarmata. 

 

Apeqqut 3 

Naalakkersuisuni ilaasortamit ataani atsiortoq isumaqatigineqarsinnaava inatsisit tungaati-

gut iluarsiinissap tungaa ajornaquteqarnavianngitsoq akitsuutit tungaata malittarisassaasa 

ullumikkut atuuttup, taamaalilluni innersuussineq akileraarusersueriaaseq akitsuusersuinerlu 

pillugit ataatsimiititaliaaneersoq uunga apeqqummut ilanngunneqassasoq malittarisassanut 

atuuttunut, saniatigullu ullumikkut atuuttuusoq procentimik aalakoornartumik annertussutsi-

migut kimittussusaata annertussusaa apeqqutaatillugu imigassanik aalakoornartortalinnik 

allanik eqqussinermi akitsuusiisarneq tigummiinnarlugu? 

 

Akissut 

Viinninut naliginnaasunut assigiimmik akitsuusersuinissamut marlunnik periarfissaqarpoq. 

Periarfissaq siullermi viinnit naliginnaasut immikkoortillugit akitsuuserneqarsinnaapput. Pe-

riarfissap aappaani maannakkut akitsuuseeriaatsimi aalajangersimasumi imagassat aalakoor-

nartortalinnut assigiimmik akitsuuseeriaaseq atorneqarsinnaavoq. 

Periutsimi siullermi tunngavigineqassaaq viinnit naliginnaasut qanoq paasineqarnissaat pillu-

gu isumannaatsumik immikkoortinneqarsinnaasariaqarput, taamaalilluni viinnit naliginnaasut 

imagassanit aalakoornartortalinnit allanit immikkoortinneqarsinnaalerlutik, ilanngullugit imi-

gassat akoorneqarsimasut, druuat, qaqorteqqasut assigisalluunniit tunngavigalugit suliarine-

qarsimasut. 

 

Periutsip aappaata kingunerissavaa viinnit naliginnaasuunngitsut imigassat aalakoornartortal-

lit allat, soorlu immiaaqqat imagassallu akoorneqarsimasut, viinnit naliginnaasutut aalakoor-

nartortaqarlutik imaqartut viinnit naliginnaasut assigalugit akitsuuserneqassallutik. 

 

Viinnit naliginnaasut naammaginartumik erseqqissumik immikkoortinneqarsinnaaneri tun-

ngavigigaanni periutsit taakku marluk arlaat atorlugit inatsisitigut siunnersuusiortoqarnissaa-

nut ajornaquteqarnavianngilaq.  

 

Apeqqut 4 

Naalakkersuisuni ilaasortamit ataani atsiortoq isumaqatigineqarsinnaava, viinnip naligin-

naasup nioqqutissatut eqqunnerani akitsuusiisarnerup piuminarnerulersinnissaanut, akile-

raarusersueriaaseq akitsuusersuinerlu pillugit ataatsimiititaliaata siunnersuinera malillugu, 

pisiat procentiisa annertussutsimikkut sakkortussusaata eqqunngitsumik nalunaarusiaasin-

naasartut tunngavigalugit akitsuutip ilaannaanik unioqqutitsinikkut akiliisinnaanertut 

ullumikkut periarfissaq pinaveersaartinneqarsinnaassammat? 

 

Akissut 

Soorlu apeqqut 3-mut akissummi taaneqartoq periutsit taakku marluk atorlugit viinninut na-

liginnaasunut assigiimmik akitsuusersuisoqarsinnaavoq. Periutsit taakku marluk arlaata eq-

qunngitsumik paasissutissiinikkut akitsuusersuinikkut peqquserlunniarsinnaanermik soquti-

ginnittoqarsinnaanera pinngitsoortissinnaanngilaat. 

 

Taamaalillunga inatsisartunut ilaasortap apeqqutaani isummat saqqummiunneqartut isumaqa-

taaffiginngilakka. 

 

Apeqqut 5 

Naalakkersuisunut ilaasortamit isumaqatigineqarpa, siunnersuutigisatut piuminarnerulersi-

tap taamaattup aqunnissaa piuminarnerussannginnersoq, ullumikkut malittarisassanut 

atuuttunut naleqqiullugit, taamaaliornikkuttaarmi aamma allaffissornikkut sipaarutaasinnaa-

soq annikikkaluartoq anguneqarsinnaammat? 

 

Akissut 

Isumaqataanngilanga viinninut naliginnaasunut assigiimmik akitsuusersuinerup ullumikkut 

malittarisassanit atuuttunit aqutsineq pisariinnerulissasoq, soorlu aamma allaffissornikkut 

sipaaruteqarsinnaaneranut isumaqataanngitsunga.  

 

Taamaalillunga apeqqut 4-p akissutaanut innersuussivunga. 

Apeqqut 6 

Naggataagut piumasarissavara akileraarusersueriaaseq akitsuusersuinerlu pillugit ataatsi-

miititaliaata inaasutaata naatsumik skema atorlugu  nalunaarsorneqarnissaa, tassani taku-

neqarsinnaassalluni inassutaasut sorliit  

 

a. suliarineqarsimanersut/suliarineqaleruttortut 

b. Suliassatut Naalakkersuisuniit kissaatigineqartutut isigineqartut 

c. Suliassatut Naalakkersuisuniit kissaatigineqanngitsutut isigineqartut.  

 

 

Akissut 

Immersugagaq ataaniittoq suliarineqarpoq ”Kalaallit Nunaanni akileraarusersueriaaseq akit-

suusersueriaaserlu pillugit nunanut allanut sanilliussilluni nalunaarusiami” 27. marts 2003-

meersumi kapitali 1.4 tunngavigalugu. 

 

Inassuteqaatit Oqaaseqaat 

Ataatsimiititap piukkuppaa ullumikkut naleqquttumik 

aningaasarsianit akileraaruseeriaaseq atuuttuusoq pi-

giinnarneqarnissaa. Ataatsimiititalli inummut ilanngaa-

tip qaffanneqarsinnaanera orniginartippaa, taannalu 

atuinerup akileraarusersorneqarneratigut aningaasaliif-

figineqarsinnaalluni aamma aningaasarsiat B-t akileraa-

ruteqaataasussaanngitsunut maleruagassap atorunnaar-

sinneratigut. 

Akileraarutitigut nutarterinermut 2004-meersumut 

innersuussisoqarpoq, 2005-imiit atuutilersumut. 

Naalakkersuisut atuinerup akileraarusersorneqarnerata 

annertusineqarnissaanut imaluunniit aningaasarsiat B-t 

akileraaruteqaataasussaanngitsunut maleruagassap ato-

runnaarsinnissaanut maannakkut pilersaaruteqanngillat. 

Ataatsimiititaq isumaqarpoq, anguniarneqartariaqartoq 

isertitat suulluunniit tamaasa assigiimmik akileraaru-

sersorneqartariaqartut. 

Siunnersuut pingaarnerpaatigut inatsisartut inatsisaat 

nr. 6, 11. november 2004-imeersukkut naammassine-

qarsimavoq. 

Ataatsimiititap piukkuppaa akileraarutit aamma akit-

suusiisarnermi periutsit allanngortiternerisigut akile-

raarusiiffiusinnaasunit iluarsiissuteqarnikkut aammalu 

aningaasaqarnermi politikkimi taputartuutaasut allat 

maluginiarneqarnerisigut. 

Tunngaviatigut Naalakkersuisut isumaqataapput akile-

raarutitigut akitsuutitigullu malittarisassat iluarsineqar-

tariaqarnerannut taamaalilluni malittarisassat aningaa-

saqarnikkut pissutsinut sapinngisamik annikinnerpaa-

mik equngatitsilerlutik. Inuit aamma suliffeqarfiit assi-

giimmik isertitaqartut (assigiimmik akileraaruteqarsin-

naassuseqartut) taamaalillutik assigiimmik akileraaru-

serneqarlutik isertitat suuneri apeqqutaatinnagit. 

Ilutigisaanilli Naalakkersuisut nassuerutigaat akileraa-

rutitigut akitsuutitigullu malittarisassat piviusumik sun-

niuteqarluarsinnaaneri anguniakkallu kissaatigisat 

angunissaannut pisariaqartutigut sakkussaallutik,  

Kalaallit Nunaanni atortussiat aatsitassanik pisut pillu-

git inatsimmut naleqqiullugu misissueqqaarnernut ilua-

quteqarnermulluunniit akuersissutigineqartuni akileraa-

ruteqartussat pillugi amigartoorutit siumut utimullu 

nuunneqarnissaat pillugit immikkut ittumik malittari-

sassat naapertorlugit. 

Ataatsimiititaq naliliivoq Kalaallit Nunaanni akileraa- Ataatsimiititap isumaanut Naalakkersuisut tunngaviati-

rusersuinermut periuseq, tassa sulinikkut aningaasarsia-

tigut akileraarusersuiinnarani aamma aningaasaatinik 

akileraarusiineq malinneqartoq. Tassunga atatillugu 

ataatsimiititaq isumaqarpoq, tungavigisaq naapertorlu-

gu eqqortumik aalaakkaasumik, aningaasaataasinnaasut 

assigiimmik akileraarusersorneqalernerisigut, isertitat 

suminngaanneeraluarnersut eqqarsaatiginagu.  

gut isumaqataapput. Maannakkulli aningaasaatitigut 

isertitat akileraarusersornerisa annertusinissaa pillugu 

siunnersuummik saqqummiussinissaminnut tunnga-

vissaqarsimanngillat. 

 

Ataatsimiititarli isumaqarpoq inuit pilertortumik ilua-

naaruteqarnerisigut akileraarusersuisarneq immikkuul-

larissoq atorunnaarsinneqartariaqartoq, taamaaliornik-

kut inuit iluanaarutaat tamaasa akileraarusersorneqaq-

qullugit imaluunniit akileraarusiinngivittoqassalluni. 

Naalakkersuisut isumaat naapertorlugu aningaasaatiti-

gut isertitat akileraarusersornerisa annertusinissaat pil-

lugu eqqarsaasersuutinut atatillugu siunnersuut naliler-

sorneqartariaqarpoq.  

 

Ataatsimiititap piukkuppaa selskabit akileraarusersor-

neqartarnerat tunngaviatigut naapertuuttumik eqqor-

tumik aalaakkaasumik akileraarusuisoqalissasoq. 

Ataatsimiititap isumaa naapertorlugu tunngavimmigut 

akerliuvoq, allat aningaasaliissutaannut ernianut ilan-

ngaasersuisoqarsinnaanerup saniatigut – eqqortumik 

pigaanni – killeqanngitsumik nalikilliliisoqarsinnaa-

nera. Taamaammat ataatsimiititaq siunnersuivoq sel-

skabinut akileraarutip atuuttuusup atuutsiinnarneqarnis-

saa akerlianilli nalikilliliisinnaanermut maleruagassaa-

sut sukaternerisigut, tassuunakkut ingerlatseqatigiiffiit 

pigisaasa nalillit naleqassutsimikkut naleerukkiartortar-

neri piviusorsiorpalunnerusunngortinneqarnerisigut. 

Selskabit maannakkut akileraarusersorneqartarnerisa 

aalajangiussimaneqarnissaanut ataatsimiititap siunner-

suutaanut Naalakkersuisut isumaqataasinnaanngillat, 

taamatut pilersitsinissaq pillugu UKA 2006 (UKA 

2006/30) siunnersuut napertorlugu. Naalakkersuisut 

aamma nalikilliliisarnermi malitarisassat annertuneru-

sumik sukaternissaannut maanna piffissaasorinngilaat. 

 

Ataatsimiititap aningaasaatit akileraarusersorneqaler-

nissaat piukkutinngilluinnarpaa, akileraarusersuineq 

taama ittoq naatsorsueriaatsinut assigiinngitsunut 

ajornartorsiortitsiliinnartarmat. 

Ataatsimiititap inassuteqaataanut Naalakkersuisut 

isumaqataapput.  

Ataatsimiititaq siunnersuuteqarpoq namminerisamik 

ineqarnerit akileraarusersorneqartalissasut tassungalu 

tapiliullugit piginneqatigiinnikkut illuuteqartut. 

Namminerisamik ineqarnermut akileraarusersuinissa-

mut Naalakkersuisut maannakkut pilersaaruteqanngil-

lat.  

 

Ataatsimiititaq piukkussivoq Kalaallit Nunaanni ki-

ngornussinermi tunissutisinermilu akitsuusersuisoqa-

lissaoq. 

Kingornussinermi tunissutisinermilu akitsuusersuiso-

qarnissaanut Naalakkersuisut maannakkut pilersaarute-

qanngillat.  

 

Ataatsimiititaq isumaqarpoq pappiaqqanik nalilinnik 

naqissusiinermi akitsuut pillugu inatsimmi akiliuteqar-

titsinnginnissamut akuersissuteqartarnerit ersarissumik 

misissorneqartariaqartut, taamaaliornikkut akitsuut 

sunniuteqarluarluni iluanaaruteqaataalernissaanut aqqu-

tissiueqqullugu, isertitat agguataarneqarnerinut ajun-

ngitsumik sunniuteqaataaleqqullugu. 

Pappiaqqanik nalilinnik naqissusiinermi akitsuut pillu-

gu inatsimmi akiliuteqartitsinnginnissamut tunngaviit 

ilaasa eqqarsaatigeqqinnissaata pisariaqarnera Naalak-

kersuisut isumaqatigaat.  

Ataatsimiititap isumaa naapertorlugu isumaliutersuute-

qarnissamut pissutissaqarluarpoq, qanoq annertutigisu-

Pissutsit taakku pillugit maannakkut qulaajaasoqarpoq. 

mik aalisarnermut pinngortitap tunniussinnaasaasa pi-

sortanut iluaqutaalersinneqarsinnaanera (tassa ima paa-

sillugu, amerlanngikkaluanik pinngortitap tunniussin-

naasaasa atorneqarnerisigut immikkut ittumik iluanaar-

nikkut pissarsiaqarnikkut) aammalu inuiaqatigiinnut ta-

makkiisumik isigalugu iluaqutaasinnaaneri. 

Ataatsimiititaq isumaqarpoq siunnerfigineqarsinnaasoq 

Inuussutissarsiutitigut ilinniagaqanermut sulisitsisut 

akiliutaannut (AEB) ullumikkut atuuttumit suli qaffa-

sinnerusumik akiliisitsisoqarsinnaasoq. 

Sulisitsisut akileeqataassuteqartarnissaat inatsisartut 

inatsisissaattut siunnersuummit soorlu takuneqarsin-

naasoq, Inatsisartut ukiakkut ataatsimiinneranni aap-

passaaneerneqarluni pingajussaaneerneqarluni sulia-

rineqartussami, Naalakkersuisut isumaqarsimanngillat 

akileqataassut qaffanneqassasoq. 

Ataatsimiititap Naalakkersuisut akileraaruteqaataasus-

saanngitsumik erniatigut tapiissuteqartarnerat inissia-

nut, pilersitsinermut aamma ilinniagaqarnermut ani-

ngaaserivinni ileqqaakkat akileraarutitigut oqilisaaffi-

gineqarnissaat pillugu maleruagassaasoq naliliigivisi-

mavaa. Ataatsimiititaq siunnersuivoq naalakkersuisut 

erniatigut tapiissutaat kiisalu aningaaserivimmit ernia-

nit iluanaaruteqarnernut akileraarusiinnginnissaq 

atorunnaarsinneqartariaqartut. 

Erniatigut tapiissutaat kiisalu aningaaserivimmit er-

nianit iluanaaruteqarnernut akileraarusiinnginnissaq 

atorunnaarsinneqarnissaannut Naalakkersuisut maan-

nakkut pilersaaruteqanngillat. 

 

Ataatsimiititaq siunnersuuteqarpoq aalaakkaasumik 

atorfimmut atatillugu ajunngitsorsiat tamarluinnaasa 

akileraarusersorneqarnissaat, immaqa minnerpaaffilii-

nikkulluunniit. 

Immikkoortumi tassani immikkut ittunik Naalakker-

suisut maannakkut pilersaaruteqanngillat. 

Ataatsimiititap siunnersuutigivaa Kalalalit Nunaanni 

aningaasarsianit akileraarutit pillugit inatsimmi inger-

latsinermut aningaasartuutit pillugit maleruagassaq pi-

sariillisarneqarlunilu nutarterneqassasoq. 

Immikkoortumi tassani immikkut ittunik Naalakker-

suisut maannakkut pilersaaruteqanngillat. 

Ataatsimiititap tapersiutigissavaa iluanaarutisianit aki-

leraarusiisarnerni malittarisassat ullumikkut atuuttuusut 

allannguuteqartinnagit atuutsiinnarneqassasut. 

Naalakkersuisut ataatsimiititap inassuteqaataanut 

isumaqataapput. 

Ataatsimiititaq isumaqarpoq suliffeqarfimmik allan-

ngortiterisoqassatillugu qaqugukkulluunniit akileraar-

tarnermi malittarisassaasut nalinginnaasut atuutsinne-

qassanerinik, taamaammallu ilaatigut ilalersorumanagu 

piuminaatsumik inatsisitigut pineqartumut malittarisas-

sanik pilersitsisoqarnissaanik. 

Suliffeqarfimmik allanngortiterisoqassatillugu akile-

raarusiisannginnissaq pillugu  Naalakkersuisut maan-

nakkut pilersaaruteqalersaanngillat. 

Ataatsimiititap eqqumiiginartippaa kukkusoralugulu 

kinguaariit nikinnerannut paarlaasseqatigiittarnermi 

ilaqutariit iluini pisartut eqqunngitsuliornerusut, kingu-

aariit nikinnerannut paarlaasseqatigiittarnernut allanut 

sanilliutissagaanni. Ataatsimiititaq siunnersuuteqarpoq 

immikkuullarissumik malittarisassiorsimaneq 

atortussaajunnaarsinneqassasoq. 

Malittarisassat atuuttut allanngortinnissaanik Naalak-

kersuisut maannakkut pilersaaruteqanngillat. 

Ataatsimiititap orniginartinngilaa sulisut aktiaateqarne- Naalakkersuisut ataatsimiititap inassuteqaataanut isu-

rannik immikkuullarissumik akileraarutitigut malittari-

sassanik pilersitsisoqassasoq. 

maqataapput. 

Ataatsimiititap nalilerpaa ilalerneqarsinnaasoq selska-

bit aatsitassarsiornermik ingerlassallit selskabit akile-

raarutaannik appasinnerusumik akiliuteqartinneqassap-

pata, immaqalu aamma immikkuullarissumik piiaajun-

naarnermut atatillugu saliinissamut aningaasatigut qu-

lakkeeruteqarnermi malittarisassat tamatumalu kille-

qanngitsumik amigartooruteqarsimanermi ukiuni ani-

ngaasarsiorfiusuni tulliuttuni ilanngaateqartinneqar-

sinnaanerinut malittarisassat. Ataatsimiititalli siunner-

suutigissavaa, selskabit aatsitassarsiornermik ingerlas-

sallit aningaasaliissutigisimasaminnit immikkuulla-

rissumik ilanngaateqartinneqarsinnaanerannut malit-

tarisassat atorunnaarsinneqassasut, taannami aningaa-

sartuutaasimasunit ilanngaasiinermi 110 procentit 

angullugit ilanngaaserneqartarmat. 

Selskabit aatsitassarsiornermik ingerlassallit aningaasa-

liissutigisimasaminnit immikkuullarissumik ilanngaa-

teqartinneqarsinnaanerannut malittarisassat atorunnaar-

sinneqarnissaat pillugu Naalakkersuisut maannakkut 

pilersaaruteqanngillat. 

Ataatsimiititap ilalerpaa inuussutissarsiutigalugu sulif-

fiutilinnut selskabinullu akileraarutissanik annertussu-

siliisarneq kommuniniit Akileraartarnermi Pisortaqar-

fimmut nuunneqarsinnaaneranik. Ataatsimiititap isu-

maa malillugu akileraaruserineq tamakkerlugu kommu-

nimiit Akileraartarnermi Pisortaqarfimmut ilumut 

nuunneqartariaqarnersoq sukumiisumik misissoqqinne-

qartariaqartoq. 

UKA 2006/29-mut, 30-mut aamma 32-mut innersuus-

sisoqarpoq 

Ataatsimiititap naammagittaalliorsinnaatitaaneq eqqar-

saatigalugu siunnersuuteqarpoq naammagittaalliorsin-

naatitaanerup aaqqissuussaanera pisariillisarlugulu sivi-

killisinneqarsinnaasoq ullumikkut periuseq atuuttoq 

malillugu marloriarluni, siullermik kommissioni akile-

raarusiisartumi tamatumalu kingorna skatterådimi 

naammagittaalliorsinnaanerit atorunnaarsinnerisigut. 

Inatsisartut inatsisaannut nr. 6,  11. november 2004-

imeersumut innersuussisoqarpoq. 

Immikkut akuersissuteqartarneq akuersissuteqartarne-

rillu eqqarsaatigalugit ataatsimiititaq siunnersuuteqar-

poq aalajangersakkat tamakkiisumik imaluunniit ilaan-

nik toqqaannarnerusumik ilusilersuisoqartalernissaa in-

nuttaasunit inatsimmi suut piumasaqaatanersut toq-

qaannartumik takuneqarsinnaanngorlugit. Inatsisilior-

nerni nutaani ataatsimiititap isumaa malillugu immik-

kut akuersissutiliariumaakkani nutaani minnerpaamik 

killilimmik piffissaliisoqartarnissaa. 

Immikkut akuersissuteqartarneq akuersissuteqartarne-

rillu eqqarsaatigalugit aalajangersakkat kinaassuserne-

qarnissaannut Naalakkersuisut tunngaviatigut isuma-

qataapput. 

 

Ataatsimiititaq siunnersuuteqarpoq akileraarutissanut 

ilanngaasiinermi malittarisassat naleqqussaqqullugit 

taamaaliornikkut siumoortumik nalunaarutit akileraa-

rutissaviillu sapinngisamik assigiinnerunissaat anguni-

arlugu, ataatsimiititattaaq siunnersuutigaa eqqarsaati-

Akileraaruseriffiup qitiusumut katersornissaanut allan-

ngortiternissaanullu atatillugu siumoortumik nalunaa-

ruteqartarnermi suliniutit Naalakkersuisunit nukittor-

sarniarneqarput. Akileraarutissat sinnerinut tapiissutit 

appartinnissaannut Naalakkersuisut maannakkut piler-

gineqassasoq akileraarutissat sinnerisa 8 procentiusoq 

nalimmassarneqarnissaat erniat appariartorsorinarnerat 

naapertorlugu. 

saaruteqanngillat. 

Ataatsimiititaq isumaqarpoq akileraarutit sinnerinut 

akiligassat assersuutigalugu 12.000 kr.-nit tungaanut 

annertussusillit ukiumut tullermut siumoortumik nalu-

naarsuiffigineqarnerisigut akilersinniarneqartassasut. 

Tamanna pillugu nalunaarummi nutaami malittarisassat 

ilanngunneqarnissaat Naalakkersuisut naatsorsuutigi-

vaat. 

 

Ataatsimiititaq isumaqarportaaq sulisitsisut akissarsi-

sitsinerminni il.il. akileraarutit A-nik unerartitsisarnerat 

akiliuteqartarnerallu qulakkeerneqarnissaat siunertara-

lugu sulisitsisunik nakkutilliineq annertusarneqartaria-

qartoq. 

Akileraaruseriffiup qitiusumut katersornissaanut allan-

ngortiternissaanullu atatillugu siunertat ilaat tassaavoq 

sulisitsisunik nakkutilliinermik annertusaanissaq. 

 

Ataatsimiititaq siunnersuuteqarpoq nioqqutissanik 

eqqussuinermi akitsuutit pillugit malittarisassat ilaasa 

allanngortinneqassasut: 

 

-inuit viinninik, imigassanik tupanillu akitsuuteqanngit-

sunik eqqusseqqusaannginnerat atorunnaarsillugu, 

 

-immiaaqqanik akitsuutilinnik eqqussuisinnaanerup kil-

leqartinneqarnera atorunnaarsillugu, Nuuk Imeq-rup ki-

sermaassisussaatitaaneranut piffissaliunneqarsimasoq 

naappat, 

 

-tassungalu atatillugu arsaarinnissinnaatitaanermut ma-

littarsiassat atorunnaarsillugit tassungalu taarsiullugu 

nioqqutissat pineqartut akitsuuserneqassasut, 

 

-sikaritsinut akitsuut qaffanneqassasoq sikaritsillu aki-

sunerpaaffissalerneqassasut, 

 

- angalasut nunamut isernerminni sodavandinik, kaffi-

nik, tiinik, sukkulaatinik, tipigissaatinik neqinillu nas-

sarsinnaasaasa killilerneqarnerat atorunnaarsillugu. 

Nakkutilliinerlu annertuumik akitsuusersersukkanut, 

imigassamut tupamullu, tamalaat atulerlugu. 

 

-nunamut isernermi tupanik imigassanillu akitsuute-

qanngitsunik nassarsinnaatitaaneq atorunnaarsillugu.  

 

- ataatsimiititap siunnersuutigaa imigassanut akitsuu-

sersuinermi najoqqutarisami viinninut naliginnarnut 

akitsuutip assigiisinneqarnissaa, 

 

- ataatsimiititap siunnersuutigaa neqinut akitsuutit ato-

runnaarseqqullugit.  

 

 

 

 

Tamanna pillugu Naalakkersuisut maannakkut piler-

saaruteqanngillat. 

 

 

Immikkoortoq maannakkut tamanut ammaanniarne-

qarpoq. 

 

 

Tamanna pillugu Naalakkersuisut maannakkut piler-

saaruteqanngillat. 

 

 

Tamanna pillugu Naalakkersuisut maannakkut piler-

saaruteqanngillat. 

 

Tamanna pillugu Naalakkersuisut maannakkut piler-

saaruteqanngillat. 

 

 

 

 

Tamanna pillugu Naalakkersuisut maannakkut piler-

saaruteqanngillat. 

 

Tamanna pillugu Naalakkersuisut maannakkut 

pilersaaruteqanngillat. 

 

 

Tamanna pillugu Naalakkersuisut maannakkut 

pilersaaruteqanngillat. 

- ataatsimiititap siunnersuutigaa Nuup Imeq-rup kiser-

maassisussaatitaaneranut piffissaliunneqarsimasoq naa-

niariarpat sodavandit puuilu nammineq nioqqutissiat 

eqqussukkallu assigiimmik akitsuuserneqarnissaat. 

 

- ataatsimiititap siunnersuutigaa vandscooterinut akit-

suut peerneqassasoq eqqunneqarsinnaajunnaarsitsiner-

millu taarserlugu. 

 

- ataatsimiititap siunnersuutigaa biilinut nalinginnanut 

taamatuttaaq biilinut usisaatinut anginernut mikinernul-

lu assigiinngitsumik akitsuusersuisarnerup ajoqutai ilu-

arsineqarsinnaasut imaluunniit annikillisinneqarsinnaa-

sut, biilinut assigiinngitsunut akitsuutit nalimmassarne-

risigut. 

 

- ataatsimiititap inassutiginngilaa snescooterit suliner-

mut imaluunniit inunnit ataasiakkaanit atorneqarnissaat 

aallaavigalugu assigiinngitsumik akitsuusersorneqarta-

lernissaat.  

 

Siunnersuut suliarineqarpoq. 

 

 

 

 

Tamanna pillugu Naalakkersuisut maannakkut piler-

saaruteqanngillat. 

 

 

Tamanna pillugu Naalakkersuisut maannakkut 

pilersaaruteqanngillat. 

 

 

 

 

 

Naalakkersuisut inassuteqarnermut isumaqataapput 

Ataatsimiititaq isumaqarpoq pinnguaatit aningaasanoo-

rutit ”tillinniat illuinnarmik talillit” atorlugit iluanaaru-

taalluartartut ilaannik naapertuuttumik landskarsimut 

nakkartussanik inatsisitigut aqqutissiuussisoqarnissaa 

qulakkeerniarneqartariaqartoq. 

Naalakkersuisut tunngaviatigut siunnersuummut 

isumaqataapput. 

Ataatsimiititap siunnersuutigaa Kalaallit Nunaanni nu-

kissiutinut akileraarusersuisoqartariaqartoq. 

Nukissiutinut akileraaruteqartitsilernissaq – innaalla-

gissamut kiassarnermullu – nukissiutinut tapiissuteqar-

tarnerit ullumikut atuuttut atorunnaarsinneqarnissaat 

utaqqineqarallartariaqassaaq. Siullertut ajornanngitsu-

millu biilinut angallatinilu orsussaq atorneqartartoq 

akileraaruserneqarsinnaavoq. 

Nukissiutinut akileraarusiisarnissaq pillugu siunnersuu-

teqarnissamut Naalakkersuisut maannakkut pilersaaru-

teqanngillat. Immersukkami ataaniittumi oqaaseqaati-

nut innersuussisoqarpoq. 

Ataatsimiititaq isumaqarpoq Kalaallit Nunaanni nali-

nginnaasumik atuinermut akileraarummik pilersitsiso-

qarnissaa eqqarsaatigineqartariaqartoq. 

Taamaattoqassappat momsi atorlugu akileraarusersui-

soqartalersinnaavoq, aaqqissuussinerit allat aamma eq-

qarsaatigineqarsinnaapput. Atuinermut akileraarummik 

eqqussinissamut piareersimasutut misiginngikkaani ul-

lumikkut akitsuuseriaaseq atorlugu nioqqutissat amer-

lanerusut akitsuusersorneqarsinnaaneri ataatsimiititap 

takorloorpaa.  

Tamanna pillugu Naalakkersuisut maannakkut piler-

saaruteqanngillat. Immersukkami ataaniittumi oqaase-

qaatinut innersuussisoqarpoq. 

Akileraarusersueriaaseq akitsuusersuinerlu pillugit nunanut allanut sanilliussisut nalunaaru-

siaat Inatsisartut 2003-mi ukiakkut ataatsimiinneranni (UKA 2003/15) oqallisigineqarpoq. 

Inatsisartut isumaqatigiittut taamanikkut Naalakkersuisut aallaavigisaannut, sipaarfissat allati-

gullu isertitaqarnissat nunguppata akileraarusiisarnerni akitsuusiisarnernilu tamani qaffaanerit 

periarfissat kingullerpaajunissaannut isumaqataapput. Ilutigisaanik Naalakkersuisut isumaqar-

put assersuutigalugu nalinginnaasumik eqqussinermi akitsuusersuineq atulersinneqassappat 

tamatuma ilutigisaanik allatigut iluarsiisoqartariaqassasoq. 

 

 

Taamatut isummersornermut maannakkut Naalakkersuisuusut isumaqataasinnaapput. 

 

 

Ikinngutinnersumik inuulluaqqusillunga 

 

 

Josef Motzfeldt 


